
Dyddiad cyhoeddi: 9 Awst 2023

Cais Rhyddid Gwybodaeth 141/23
 
Rydyn ni’n ysgrifennu atoch i ymateb i'r Cais Rhyddid Gwybodaeth a wnaethoch. Mae eich cais wedi cael ei ystyried yn unol â gofynion y Ddeddf Rhyddid Gwybodaeth a’n Polisi Rheoli Data a Gwybodaeth.
 
RYDYCH WEDI GOFYN Y CANLYNOL I NI...

A fyddech cystal â rhoi’r wybodaeth isod i mi am y gwaith trydaneiddio ar reilffordd cwm Rhymni

1. Manylion clirio llystyfiant rhwng gorsafoedd trên Lefel Uchel y Mynydd Bychan a Llanisien

2. Manylion a chynlluniau gyda lleoliadau’r seilwaith cyfarpar llinellau uwchben sydd ar y gweill ar hyd y trac y tu ôl i South Rise (CF14 0RF) a West Rise yn Llanisien. Sylfeini, dyluniad mastiau, bylchau rhwng mastiau, ffensys (uchder, math).

YMATEB

Cwestiwn 1

Fel rhan o’n rhaglen waith barhaus, bydd Trafnidiaeth Cymru yn clirio unrhyw lystyfiant hyd at 6 metr o leiaf oddi wrth y Cyfarpar Llinellau Uwchben. Mae hyn er mwyn cyflawni’r gwaith clirio cychwynnol sydd ei angen arnom i fwrw ymlaen â gwaith peirianneg allweddol yn ddiogel.
Bydd trefn cynnal a chadw yn y dyfodol yn ymestyn y terfynau hyn yn nes ymlaen hyd at 10m o leiaf o’r Cyfarpar Llinellau Uwchben, ond nid oes dyddiad wedi’i bennu ar gyfer y gwaith hwn eto.
Cwestiwn 2
Gweler y ddogfen sydd ynghlwm.

Gobeithio y bydd yr wybodaeth hon yn ddefnyddiol i chi. 

Yn gywir,  
 
Trafnidiaeth Cymru

[bookmark: _GoBack]Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

